ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ, ԳՆՈՒՄԸ, ԱՌԱՆՑ ԳՆՈՒՄՆԵՐԻ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԿԱՐԳՈՎ ՍԱՀՄԱՆՎԱԾ ՊԱՅՄԱՆՆԵՐԻՑ ՄԵԿԻ ԿԱՄ ՄԻ ՔԱՆԻՍԻ ՊԱՀՊԱՆՄԱՆ, ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը

«Կլիմա-արտաքին պարտք» հաշվանցման մեխանիզմի շրջանակներում վարչապետի 2022 թվականի փետրվարի 3-ի 147-Ա և 2025 թվականի մարտի 31-ի 255-Ա որոշումներով քաղաքացի Էրիկ Գրիգորյանը լիազորվել է Հայաստանի Հանրապետության անունից հանդես գալու օտարերկրյա պետությունների կառավարությունների ներկայացուցիչների, «Կլիմայի փոփոխության մասին» ՄԱԿ շրջանակային կոնվենցիայի քարտուղարության, միջազգային և առևտրային կազմակերպությունների, ինչպես նաև այլ շահառուների հետ հարաբերություններում։ 

Շրջակա միջավայրի նախարարությանը հայտնի է, որ բանակցություններ են վարվում Գերմանիայի, Ֆրանսիայի, Ռուսաստանի և այլ երկրների հետ։  

2025 թվականի հոկտեմբերին հայ-գերմանական միջկառավարական բանակցությունների ժամանակ գերմանական կողմը նշել է,
որ պատրաստվում է Հայաստանի հետ կիրառել «Կլիմա-արտաքին պարտք» հաշվանցման մեխանիզմը։  

2025 թվականի դեկտեմբերին Հայաստանում Գերմանիայի Դաշնային Հանրապետության դեսպանատնից Արտաքին գործերի նախարարության միջոցով ստացվել է Հայտագիր 204/2025 (կցվում է), որով գերմանական կողմը Հայաստանին առաջարկում է երկկողմ վարկային պահանջների փոխարկում մինչև 23 մլն եվրոյի չափով։ Պարտքի փոխարկումը կարող է տեղի ունենալ ի նպաստ կլիմայի՝ էներգետիկայի, արդար փոխակերպման, տնտեսական զարգացման կամ բնական ռեսուրսների պահպանության ոլորտներում ներկայացվելիք ծրագրերի (կցվում է)։ Վերջիններս գտնվում են քննարկման փուլում։
Նախատեսվում է շրջակա միջավայրի նախարարության և Էրիկ Գրիգորյանի միջև կնքել խորհրդատվական ծառայությունների մատուցման պայմանագիր «Գնումների մասին» ՀՀ օրենքի 23-րդ հոդվածի 1-ին մասի 1-ին կետի պայմանով։
Համաձայն կողմերի միջև բանակցությունների արդյունքում պայմանավորվածության՝ հատուցման ենթակա գումարը ներառյալ հարկերը կազմելու է զիջված պարտքի 1 (մեկ) տոկոսի չափով։ Հաշվարկը կատարված է 2026 թվականի հունիսի 2-ին ՀՀ կենտրոնական բանկի կողմից սահմանած եվրոյի միջին փոխարժեքով (428.98)։

· Համաձայն կողմերի միջև բանակցությունների արդյունքում պայմանավորվածության՝ որպես արտաքին պետական պարտքի դիմաց զիջման հաջողության գործարքի հատուցման ենթակա գումարի վճարումները նախատեսված են կատարել 2 փուլով, հավասար մասնաբաժիններով.
· 1-ին փուլ՝ պարտատեր երկրի կողմից պաշտոնական ծացուցման կամ պարտատեր երկրի հետ ստորագրված պայմանագրի կամ համաձայնագրի կամ երկու երկրների միջև փոխադարձ ստորագրված այլ փաստաթղթի առկայության դեպքում,
· 2-րդ փուլ՝ արտաքին պետական պարտքի կրճատում ի նպաստ Հայաստանում իրականացվելիք կլիմայի՝ էներգետիկայի, արդար փոխակերպման, տնտեսական զարգացման կամ բնական ռեսուրսների պահպանության ոլորտներում ծրագրի մեկնարկից հետո։
Սույն որոշման նախագծով նախատեսված է միայն Գերմանիայի Դաշնային Հանրապետության կողմից արտաքին պետական պարտքի զիջման մասի 1-ին փուլի՝ (ընդհանուր գումարի 50 տոկոս) հատուցումը։
2. Առաջարկվող կարգավորման բնույթը
Առաջարկվում է՝ շրջակա միջավայրի նախարարությանը Կառավարության պահուստային ֆոնդից հատկացնել 49,332.7 հազար դրամ՝ որպես արտաքին պետական պարտքի դիմաց զիջման հաջողության գործարքի հատուցման ենթակա գումարի 50 տոկոսը։
3. Ակնկալվող արդյունքը

Արտաքին պետական պարտքի կրճատում ի նպաստ Հայաստանում իրականացվելիք կլիմայի՝ էներգետիկայի, արդար փոխակերպման, տնտեսական զարգացման կամ բնական ռեսուրսների պահպանության ոլորտներում ծրագրերի։
4. Նախագծի մշակման գործընթացում ներգրավված ինստիտուտները և անձինք

Շրջակա միջավայրի նախարարություն։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացված նախագիծը բխում է՝ Կառավարությունը 2025 թվականի դեկտեմբերի 25-ի 1962-Լ որոշմամբ հաստատված Փարիզյան համաձայնագրի ներքո Հայաստանի Հանրապետության 2026-2035 թվականների ազգային մակարդակով սահմանված գործողությունների ծրագրից (այսուհետ՝ ԱՍՀ 3.0), ինչով սահմանել է ամբողջ տնտեսության համար ջերմոցային գազերի արտանետումների կրճատման ինչպես ոչ պայմանական (44%), այնպես էլ պայմանական թիրախներ (52%) 1990թ. մակարդակի համեմատությամբ։ ԱՍՀ 3.0 ծախսային շրջանակն արտացոլում է բազմամակարդակ ֆինանսավորման հնարավորությունները՝ ընդգրկելով ազգային, միջազգային, հանրային և մասնավոր աղբյուրներ, այդ թվում նաև պարտք–կլիմա հաշվանցման մեխանիզմը։

